
A xenémica, o muxido, a
tecnoloxia e as forraxes
protagonizaron as Xornadas
Técnicas de Seragro

Os asentos do auditorio da Facultade de Veterinaria de Lugo volvéronse
ocupar ao completo na 21.% edicién do evento, no que quince relatores
analizaron en profundidade os temas de actualidade do vacun leiteiro.

xoves 14 e o venres 15 de no-
Ovembro celebraronse as XXI
Xornadas Técnicas de Vacun

de Leite de Seragro na Facultade de
Veterinaria de Lugo. A cita serviu un
ano mais como punto de encontro
para gandeiros, veterinarios, técni-
cos e demais profesionais do sector.
A epixenética e a xendémica inau-
guraron os bloques temaéticos, nos
que tamén se afondou en aspectos
sobre instalaciéns de muxido en
grandes granxas, diferentes ferra-
mentas para analizar os datos das
ganderias, a planificacion das forra-

xes e a xestion do persoal. Non fal-
taron dous momentos tradicionais
desta actividade, o encontro gandei-
ro e o brinde do leite.

EPIXENETICA E XENOMICA

Tras o acto de apertura comandado
por Victor Manrique, presidente de
Seragro, e Luis Quintela, profesor e
vicedecano da facultade, o veterina-
rio e cofundador de Samavet, Juan
Francisco Sanchez Madueiio, levou
a cabo a primeira exposicion. Co ti-
tulo “Aplicaciéns practicas dos cofie-
cementos da epixenética en granxas

de vacun leiteiro”, iniciou o seu re-
latorio coa definicion desta ciencia,
“que nos axuda a entender as razons
polas que certos animais, que her-
dan determinada xenética, non des-
envolven todo o seu potencial”.

Maduefio proseguiu a sda diserta-
cién con varios exemplos reais para
unha maior comprensiéon desta ma-
teria e enumerou as diferentes fases
bioléxicas nas que se desencadean
os efectos epixenéticos, como son o
periodo conceptual, a xestion tardia
e o periodo posnatal.

Para rematar, manifestou que,
grazas as melloras en reproduciéon
e seme sexado, estamos mais cerca
de elixir as nais das futuras xatas
con base nos criterios de seleccion
xenética, asi como na selecciéon e
factores epixenéticos, tales como o
namero de partos, o atraso no inter-
valo parto-fecundacién das nais, o
control do estrés por calor e a mello-
ra da xestion na administracion do
encalostrado, o leite de transicién e
a velocidade de crecemento.

Sobre os avances, desafios e pers-
pectivas das probas xenémicas no
vacun leiteiro disertou o segundo



» PENAGARICANO: “A SELECCION
XENETICA E UNHA FERRAMENTA
MOI PODEROSA PARA LOGRAR
GANANCIAS DURADEIRAS NA
PRODUCION DE LEITE”

conferenciante, Francisco Pefiaga-
ricano (Universidade de Wisconsin-
Madison), na sta primeira interven-
ciéon. Pefiagaricano puxo o foco na
importancia dos programas de selec-
cién de gando leiteiro para mellorar
a rendibilidade e a sustentabilidade
do sector. Apuntou que “a seleccion
xenética é unha ferramenta moi po-
derosa para lograr ganancias du-
radeiras na producién de leite”. En
concreto, fixo fincapé na relevancia
do indice de seleccion econdmica,
detivose na seleccion xenémica como
“a ultima revolucion para mellorar a
xenética dos animais” e cuestionou
se a xenémica pode predicir a pro-
ducion futura.

Entre as sdas consideracions fi-
nais, este investigador sublifiou que
as novas tecnoloxias xenémicas,
como a secuenciaciéon do xenoma
completo e a ediciéon xenémica, pro-
porcionardn novas ferramentas para
a mellora xenética e recalcou que
os trazos de saude e fertilidade, asi
como os de sostibilidade ambiental,
deberan terse moito en conta, “da-
das as crecentes preocupacions da
sociedade sobre o benestar das va-
cas leiteiras e os impactos ambien-
tais da producion de leite”.

A sta segunda charla centrouse
na evolucion dos datos técnicos tras
a implantacién do xenotipado, con
base en datos reais de experiencias
en diferentes granxas. Nos seus es-
tudos emprega prediciéns con xatas
de sesenta dias de idade e despois
correlacionaas co desempefio desas
vacas dous anos despois. Ademais,
tamén mide o intervalo entre partos
con respecto da primeira insemina-
cién. Segundo as suas valoracions,
os animais que con sesenta dias de
vida foron denominados como madis
fértiles responderon segundo o es-
perado. »

Juan Francisco Sanchez Maduerio (veterinario) e Francisco Peiagaricano (Universidade de Wisconsin-Madison)

debateron co piiblico sobre epixenética e xenémica

JUAN FRANCISCO SANCHEZ MADUENO
Veterinario e cofundador de Samavet

Que te levou na tua carreira a interesarte pola
epixenética?

Non me dedico profesionalmente a ela, pero a
bioloxia molecular sempre me gustou e consideraba
que lles podia dar resposta a moitas das incognitas
que xorden nas granxas. O que fixen foi estudar
moito, ler artigos de todas as fases da influencia
epixenética e aplicala desde o punto de vista
préctico para que ao gandeiro lle queden claros os
conceptos.

Que é exactamente a epixenética e como pode
axudar no campo da producién animal?
Aepixenética é unha ciencia moi nova, ten uns vinte
anos, podemos describila como esa ciencia que
estuda os procesos quimicos que se producen por
riba do ADN. A modo de interruptores, eses procesos
quimicos van bloquear ou activar determinados
xenes para que se expresen ou non sen modificar

a informacion xenética de base, o xene. Polo tanto,
abrense un par de escenarios. Pédese dar a situacion
de que temos boa xenética, pero que eses xenes
estean bloqueados, porque desde o punto de vista
epixenético non fixemos ben as cousas e houbo
marcas xenéticas que nos bloquean esa boa xené-
tica. Pola contra, pode darse a disposicion na que,
tendo mala xenética, podemos potenciar ou activar
esa epixenética de determinados xenes e sacarlles
moito mais partido.

En que fases biol6xicas se poden desencadear os
efectos epixenéticos?

Pédense resumir en tres fases principais. No periodo
periconceptual, que son 60 dias antes do dia da

“SOSPEITABA QUE A
EPIXENETICA PODERIA
DARLLES RESPOSTA A MOITAS
INCOGNITAS DAS GRANXAS”

fecundacion; 60 dias despois, que € a fase xestacional
tardfa, principalmente dos 60 dias ata o dia do parto; e
afase predesteta, a primeira fase posnacemento, que
adoita ser as dez semanas onde se van desenvolver

as células do ubre. Isto é a fase ao redor da nosa

xata, pero cada vez mdis estudos nos estén falando

de herdanza epixenética; isto significa que o que fai

a xeracion anterior tamén vai influir na nai ata unha
segunda xeracion.

En cal das fases se producen os maiores efectos e
por que?

Todo inflde, pero o tramo periconceptual é un periodo
moi sensible, ainda sen que ese embridn precise gran
capacidade de requirimento nutricional, contacta moi
directamente co liquido folicular no ovocito ou co liqui-
do que nutre ao embrién. Logo, a tltima fase de secas
e a de preparto, que precisamente en moitas granxas
non se lles da moita importancia, é superrelevante
porque o feto vai demandar moitos nutrientes e, se
non somos capaces de satisfacelos, estdmolos progra-
mando metabolicamente.

Que factores epixenéticos son importantes para
que os gandeiros os incltian nos seus criterios de
seleccion?

Temos catro factores clave para a seleccion epixené-
tica. Primeiro, o envellecemento maternal: a méis
partos, maior impacto negativo no rendemento das
becerras. Segundo, o estrés metabdlico, que contro-
lamos ampliando o intervalo parto-fecundacién ata
polo menos 150 dias, evitando prexudicar o periodo
periconceptual e a producién excesiva de leite ao final
da xestacion. Terceiro, previmos o estrés por calor con
ventiladores e aspersores en preparto e vacas secas e,
incluso evitamos inseminar se as condiciéns non son
Optimas. Finalmente, aproveitamos o periodo posnatal
para unha programacion metabélica positiva, enfocan-
donos no encalostrado, o leite de transicion e as boas
ganancias ata a desteta.

» AMAN DE OBRA,
AS EXPECTATIVAS DE
CRECEMENTO OU O
FINANCIAMENTO SON
ASPECTOS CLAVE A HORA
DE CAMBIAR O SISTEMA DE
MUXIDO

SISTEMAS DE MUXIDO

0 segundo bloque temético versou
sobre instalaciéns de muxido en
grandes granxas, e foi o veterinario
Javier Liste o encargado de inau-
guralo coa seguinte pregunta: “;Con
que sistema muxo as miflas vacas?”.

Con esta cuestion, Liste enumerou
as principais variables que debe ter
en conta o gandeiro para elixir o seu
novo sistema de muxido, asi como as
vantaxes e “desvantaxes” de cada un
deles, que se deben cofiecer 4 hora
de tomar decisions, porque, segundo
este veterinario, “cada granxa é un
mundo e as prioridades de cada gan-
deiro son diferentes, asi que non hai
un sistema de muxido universalmen-
te valido para todas e, posiblemente,
non haxa un sistema de muxido sen
un ‘pero’ para unha mesma granxa”.
A continuacion, describiu polo mit-
do as cuestions principais que se de-
ben considerar & hora de decidirse
por un tipo de sistema de muxido:
man de obra, expectativas de crece-
mento, remuda xeracional ou finan-
ciamento, entre outras.

Despois desta primeira parte, cen-
trouse no lado mdis practico, no que
explicou pormenorizadamente cada
un dos sistemas de muxido existen-
tes na actualidade —sala de muxido
paralela, rotativa, robots de muxido
e batch milking robotizado— e enun-
ciou as principais vantaxes e desvan-
taxes de cada un deles.

O bloque completouse coa expe-
riencia de tres ganderias galegas con
distintos sistemas de muxido.

O primeiro en presentar a suda
granxa foi Manuel Sanda, respon-
sable da Ganderia Sar SL (Touro, A
Coruna), que apostou polo muxido
traseiro, nun negocio que dispén de
mais de 1.200 animais. Sanda ex-
puxo as razons que os levaron a elixir
este tipo de sistema, e, despois, cen-
trouse en dar a cofiecer a situacién
da explotacion na actualidade, a sta
evolucion e instalacions, asi como os

Javier Liste (asesor)

Rubén Gémez (Granxa A Esperanza)

Manuel Sanda (Ganderia SAR)

Cristobal Tourifian (Ganaderia Pastora)

0 primeiro dia das xornadas pechouse co encontro gandeiro, patrocinado nesta ocasion por Lely, que puxo en

valor o seu sistema de muxido robotizado con trafico libre

datos técnicos, reprodutivos e de ali-
mentacion e as vantaxes e custos aso-
ciados ao seu tipo de muxido.
Despediu a sta charla cunha mi-
rada posta no futuro, que pasa por
muxir mais vacas “mantendo a es-
tabilidade da man de obra actual,
incrementar a producién vaca-dia,
aumentando ao mesmo tempo o0s
solidos, e tomar decisiéns sobre que
sistema de muxido queren no futuro,
pois a sala actual non é eterna”.
Granxa A Esperanza (San Sadur-
nifio, A Corufia) foi o segundo exem-
plo de negocio, neste caso represen-
tada polo gandeiro Rubén Gémez,
que opta pola sala rotativa como sis-
tema de muxido. Esta granxa forma
parte, xunto coa Granxa O Cancelo
(Mino, A Coruna), da Cooperativa

Agraria Provincial da Corufia (CAP A
Coruia).

Segundo apuntou, A Esperanza é
un dos seus ultimos proxectos, ini-
ciado no ano 2016, tras a compra
dunha explotacién comunitaria, co-
fiecida co mesmo nome que a actual,
e sobre ela centrou a sta charla.
Enumerou algtns aspectos diferen-
ciadores desta explotacién, como a
introduciéon da raza jersey ou que
todo o persoal ten en comun “que
son traballadores, non propietarios,
cun alto grao de involucracién”.

Detivose na andlise dos datos
técnicos, dos que destacou o incre-
mento en numero de animais des-
de o ano de inicio (hoxe contan con
madis de 400 vacas), datos reprodu-
tivos, man de obra e, finalmente, »

» A MAIOR MONITORIZACION DE
PARAMETROS COMO A SAUDE
DA RECRIA OU A ALIMENTACION,
TAREFAS PARA O CURTO-MEDIO
PRAZO

despediuse anunciando algins dos
seus retos futuros, entre os que ci-
tou a ampliacién de naves, con vis-
tas a mellorar o benestar animal, e
seguir coa mesma ilusién na busca
dos “mellores resultados tanto pro-
dutivos como humanos”.

O terceiro exemplo de sistema de
muxido amosouno Cristébal Tou-
rindan, de Ganderia Pastora SC
(Muxia, A Corufia), na cal se decidiu
en xufo deste ano levar a cabo a sta
quinta ampliacion desde que inicia-
ron a sla actividade a finais dos 90
e a sua primeira nave en 2005, coa
instalacion do sistema robotizado
batch milking con oito robots.

Hoxe contan con 800 cabezas, e
ao explicar os motivos que os leva-
ron a elixir este sistema de muxido,
especificou, entre outros, a dificul-
tade de atopar man de obra. Ase-
verou que a sta eleccion lles estd a
achegar moitos beneficios, non sé
en canto aos rendementos senén
tamén con respecto 4 tranquilidade
dos animais. Cristobal concluiu que
parte dos obxectivos perseguidos se
estan logrando, “sobre todo no rela-
tivo ao persoal”.

DIFUSION DA PROFESION
A presentaciéon de “Gandeir@ por un
dia”, o proxecto escolar de Ganderia
O Palomar (Lancara, Lugo), inaugu-
rou a xornada do venres. Esta ini-
ciativa, creada por Quiara Pardifias
e Odon Castro, foi moi ben acollida
tanto polos adultos como polos maéis
pequenos. Consiste en organizar vi-
sitas escolares 4 explotacion, unha
proposta que nace, segundo Quiara,
para romper a fenda existente entre
os mundos rural e urbano, asi como
da necesidade de acabar cos falsos
mitos sobre o sector e “coa diferenza
entre a realidade e a idealizacion im-
plantada socialmente sobre a orixe
dos lacteos e 0 manexo dos animais”.
Pardifias contoulle ao publico
como é unha visita 4 granxa: o pri-
meiro que fan é a recepcién na en-
trada do grupo escolar, onde pofien
en situacion aos visitantes cun breve
resumo dos datos (animais en muxi-

CAROLINATEJERO
Asesora en recria e técnica veterinaria de MSD

Que desafios enfronta actualmente a moderniza-
cion da saude das xatas?

Unha das grandes limitaciéns ¢ identificar que
animais necesitan atencion e, sobre todo, cales a
precisan de maneira tempera. Os ruminantes son
animais que habitualmente non amosan ben a
enfermidade e existe un alto indice de subclini-
cos. Ademais, xeralmente, hai moita variabilidade
entre as persoas que realizan a observacién
visual, hai que ser moi constante e fixarse ben en
todos os comportamentos para diagnosticar da
maneira mais precoz.

Cales foron os avances tecnoléxicos méis trans-
cendentais?

0 mais importante foi a incorporacion dos TAC
de monitorizacion do comportamento das xatas
para identificar que animais necesitan atencién.
Supuxo un antes e un despois na organizacion
do traballo, & hora de entender cal é a dindmica
mais real da enfermidade nas diferentes etapas
das xatas, permitiu investigar sobre a ruminacion,
que antes descofieciamos o seu comportamento
no periodo predesteta e posdesteta, e controlar
0 que sucede nos patios despois da desteta ata a
inseminacion e ata que paren.

Existen unhas condicions minimas necesarias
para implementar un sistema automatizado de
monitorizacién nunha granxa?

Son bastante sinxelos, simplemente hai que
dispofier de electricidade e Internet. Ademais,
son moi robustos, dependendo do tamafio de
explotacion, necesitards, polo alcance, unha ou
dudas antenas. Os programas cada vez son mais
intuitivos, o que facilita o seu manexo por parte
de calquera persoa que traballe na recria.

A monitorizacién automatizada pode comple-
mentar ou mellorar o control de enfermidades
nas xatas que son aloxadas en grupos durante
esa fase lactante?

Achéganos moita mais informacion obxectiva,
tanto do individuo como do grupo. A través do
procesamento e da anélise dos datos cofiecemos
en cada momento o que sucede a nivel sanitario

do, cultivos, producion, superficie...)
e seguen coa visita s vacas en lac-
tacion, parideiras e naves de recria.

“A INCORPORACION DOS TAC
NAS XATAS SUPUXO UN ANTES E
UN DESPOIS"

e, no futuro, a nivel nutricional nas diferentes
etapas da recria, non s6 a lactante. Tamén traballa-
mos en moitas granxas incorporando e combinando
os datos que nos dd a nodriza para, no periodo de
méximo risco das xatas, detectar o antes posible e
que cheguen todas sas & posdesteta.

Que beneficios reportan os usuarios sobre estes
sistemas automatizados?

A maioria dos usuarios veno como unha ferramenta
de traballo. O feedback mais positivo é que parece
que tefien moito maior control das persoas que

se encargan da recrfa, xera un protocolo, é méis
sinxelo ensinarlles, permitelles realizar outras
tarefas e, a0 mesmo tempo, estan alerta do que
pasa. Se o usas eficientemente e tes esa necesidade
na granxa, a tecnoloxia proporciona facilidades para
desempefiar o noso labor.

En que inflte a colocacion dos crotais?

E unha das partes mais importantes, porque a xata
ten unha orella moi pequena e xa leva os seus
crotais de identificacion, polo que hai moi pouco es-
pazo. Somos conscientes de que é un punto critico,
traballdmolo e continuamos facendo a formacién
adecuada para que os responsables o coloquen no
lugar preciso. O sensor mide os comportamentos en
tres eixes; se se coloca mal, pode adxudicar algtins
comportamentos erroneamente. E logo tamén non
poden desgarrar as orellas ou ter algtn tipo de
infeccion. Entdn, si que é un dos puntos nos que
traballamos moito. £ unha limitacion fisica dos
animais, non podemos cambialos.

En que medida a integracion de sistemas de
monitorizacién pode mellorar o rendemento das
xatas de recria e optimizar o traballo do persoal
da granxa?

0s gandeiros xa dispofien de moitos informes para
cada un dos outros puntos importantes do negocio,
como alimentacién, nutricion, mamites... Na recra
ainda non dispofiemos desa informacidn sintetiza-
da de maneira que a poidamos observar o dia que
imos a unha visita. A integracion nun programa do
peso, a salde, os celos... permitiranos cofiecer a
informacion do que sucede nun animal e mellorar
na toma de decisions, é dicir, integracién de datos
para ter méis e mellores resultados.

Tras este percorrido, realizan unha
parada para almorzar e dirixense a
cofiecer a sala de muxido. O periplo



complétase cun obradoiro de queixo
tradicional, impartido pola avoa
Carmen, e, ao final, os alumnos e
alumnas reciben un diploma e un
caderno de actividades para valorar
os cofiecementos adquiridos.

TECNOLOXiA E ROBOTIZACION

Coa epigrafe “Tecnoloxia e roboti-
zacion” comezou a terceira parte
das xornadas, que arrancou o in-
vestigador Alex Bach (Universidade
de Lleida) coa conferencia titulada
“Novas ferramentas para a toma de
decisions nas explotacions de leite”.
Bach propuxo que os presentes pen-
saran a raiz da sua explicacion, sen
a obriga de sacar opinions pechadas.
Suscitou debate o valor predominan-
te escollido para cofiecer a realidade
dunha explotacién, o ISCA, o ingreso
sobre os custos de alimentacion.

O investigador insistiu na nece-
sidade de tasar este indicador dia-
riamente, tendo en conta a materia
seca que se lles ofrece as vacas, “sen-
do conscientes de que a raciéon varia
todos os dias”. Este custo “réstollelo
aos ingresos que obtiven polo lei-
te vendido”. Segundo apuntou, esta
retribuciéon tamén varia diariamente
porque, a maiores da cantidade, en-
tran en xogo variables como a graxa
ou a proteina.

Seguiuno a asesora en recria e téc-
nica veterinaria de MSD Carolina
Tejero, que disertou sobre a moni-
torizacién da saude da recria. Tejero
incidiu na relevancia de prestarlle
atencion 4 deteccion precoz das en-
fermidades das xatas, circunstancia
na que non sempre se puxera o foco.
Destacou os TAC de monitorizacién
da satde da recrfa como o factor
diferencial para cofiecer a fondo as
fases de crecemento dos animais ata
que chegan & stua etapa de produ-
cién. Durante a stia exposicion estivo
acompafada polos veterinarios Lau-
ra Pla (Granja Pemar) e Luis Garcia
(Tauste Ganadera), que relataron a
sua experiencia aplicando as novas
tecnoloxias na recria.

David Garcia Torres, asesor de ex-
plotaciéns gandeiras, ofreceu a char-
la titulada “De gandeiro a experto en
datos: maximizando o potencial dos
robots na xestion da granxa”. Garcia
reflexionou sobre a importancia de
aproveitar ben a informacion que
o robot nos proporciona para opti-
mizar os seus resultados & hora de

» "GANDEIR@ POR UN DIA” TRATA
DE ACHEGARLLES A PROFESION
GANDEIRA AOS MAIS NOVOS

Alex Bach (Universidade de Lleida), Carolina Tejero (asesora en recrii

Quiara Pardifas (Gandeiria O Palomar)

Noelia Mourazos (Seragro) e David Garcia

Torres (asesor en ganderias) afondaron no uso de ferramentas tecnoléxicas en granxa

coordinar o manexo axeitado na
granxa. Na introducién a este tema
apuntou que, “a pesar de que o soft-
ware do robot é o maior provedor de
datos, non é o Gnico”, polo que con-
sidera necesaria a analise conxunta
de todas as cifras xeradas por dife-
rentes tecnoloxias para “evitar ter
sistemas inconexos 4 hora de tomar
decisions”.

Este asesor avaliou os principais
indicadores de eficiencia e manexo
para obter maiores indices econémi-
cos, entre os que enumerou a nutri-
cién, a satde, a ruminacion, a veloci-
dade de muxido e o nimero de vacas
con robot.

Para concluir, David recomendou
ter en conta que hai que levar a cabo
sempre dous tipos de revisiéns de
datos: a diaria, con base na satde,
na desviaciéon da producién de lei-
te, no comportamento do robot e na
distincién entre animais intervidos
ou observados, e a periddica, na que
se deben ter en conta os datos rela-
cionados co funcionamento do robot,
coa producion e a saude.

0 tultimo relatorio encadrado nes-
te bloque correu a cargo de Noelia
Mourazos Garcia (Servizo de Ca-
lidade de Leite Seragro SCG), quen
puxo o foco no control da sadde
do ubre analizando dous tipos »

» O MILLO E A ALFALFA FORON
OS PRINCIPAIS CULTIVOS
ANALIZADOS

de abordaxe para a stua deteccion: “O
reconto de células somaticas e a ana-
lise da condutividade do leite”.

Mourazos desenvolveu o seu relato
comezando polo tratamento clasico,
isto é, mamite e células somaticas, e
debullou o seu fundamento e inter-
pretaciéon para o correcto coidado
das mamites, destacando o Test de
California como unha “ferramenta es-
timativa”, da cal deu conta das suas
vantaxes e 0s seus inconvenientes.

Seguiu coa andlise do tratamento
moderno, que fai referencia 4 con-
dutividade eléctrica. Entre outras
consideracions, resaltou o enorme
valor para o técnico de calidade do
leite de que todos os robots de mu-
xido almacenen datos consultivos de
historial do animal, que se remonta
a lactacions completas ou madis con
rexistros diarios.

Noelia Mourazos finalizou a sua
exposicién concluindo que a moni-
torizacion da condutividade, axuda-
da doutros sistemas de satude xeral
(ruminacion, actividade...), “permite
establecer linas de normalidade e
detectar rapidamente desviacions na
saide do ubre dos animais de ma-
neira eficaz” e lembrou que a super-
vision de informes debe ser diaria,
0 que esixe ao gandeiro e ao técnico
“formaciéon no software e cambiar
tempo investido no traballo de calida-
de do leite”.

PLANIFICACION E ALTERNATIVAS
FORRAXEIRAS

O pentltimo bloque, dedicado & pla-
nificacién e alternativas das forraxes,
estivo a cargo de Lluis Xanxo-Doria
(asesor agrondmico-nutricional) co
seu relatorio titulado “Mellorando a
calidade do ensilado para conseguir
alta eficiencia na producion ldctea.
Importancia da planificacion e xestién
agronomica”. O obxectivo principal da
investigacién, que promoveu xunto a
Carlos Cantero-Martinez (Universi-
dade de Lleida), foi “analizar as posi-
bilidades e a proposta técnica para a
mellora da calidade do ensilado e a
eficiencia produtiva das explotacions
leiteiras, tendo en conta a planifica-
cién agronémica integral”. w

58| Vaca Pinta n.° 49| 12.2024

Lluis Xanxo-Doria (enxefieiro agronomo), José Manuel Sanchez (Agrociocende) e Laura Seoane (Ugasma)

intercambiaron opiniéns sobre as forraxes

DAVID GARCIATORRES
Asesor en ganderias

A que datos, dos que proporciona o robot, debe-
mos prestarlles mais atencién para conseguira
maior eficiencia na nosa granxa?

No robot ningtin dato, por si so, ten significado.

0 importante é comprender os KPI (indicadores
clave de rendemento) e saber como se calculan,
que vacas intervefien nel, por que é asi como se
comporta o rabafio respecto dese KPI para alcanzar
0s teus obxectivos. Pode haber unha granxa que
funcione mellora 2,6 muxidos, que outra a 3. Ao
final, o crucial é a economia e a nutricion é a base;
af 0 robot axddanos en varios factores: o nimero de
vacas muxidas, a producién, o consumo de penso
no robot... 0 seguinte paso é cofiecer o consumo de
materia seca total.

Canto tempo falta para dar ese paso?

En todas as granxas o mais importante é a nutricién,
é onde estd o peso econdmico grande da ganderia. A
robotizacién da nutricién estd d volta da esquina. Os
robots de alimentacién xa estén a chegar e repre-
sentan o seguinte avance tecnol6xico no noso sector.

Como se pode monitorizar a nutricién de xeito
fiable, ainda sen eses robots de alimentacién tan
avanzados?

En canto & comida que se inxire dende o robot non
hai problema porque nos proporciona datos rele-
vantes. A dificultade radica & hora de calcular ben a
materia seca dos ensilados, xa que, se non sabes o
consumo real de alimento dos animais, descofieces
a tla eficiencia alimentaria. Sen monitorizacion, o
Gnico que podemos facer ¢ valorar moi a mitido os

“A ROBOTIZACION DA
NUTRICION ESTA AO CAER”

ensilados e, a partir de ai, calcular e intentar mellorar o
Inco Mover Fit Coast, o beneficio da alimentacion.

Existe un niimero de vacas por robot ideal ou
dependera dos factores que rodean a cada gande-
ria en concreto?

0 niimero ideal de vacas nun robot son 530 [risas], ou
sexa, cantas mais, mellor. Depende de varios elemen-
tos, principalmente das instalaciéns. Nun muxido
robotizado o importante é o movemento, a circulacion
das vacas na granxa, que acudan ao robot.

Como deben ser esas instalacions?

Temos os proxectos que nos envian as marcas. Cando
se compran robots, 0 meu consello é que se deixen
supervisar por un veterinario xa experimentado. Estou
a atopar casos de aproveitar naves antigas e ai si que
vexo un problema, porque moitas veces estamos
facendo chapuzas. Logo a granxa non funciona e non
é culpa nin do penso, nin do nutricionista, nin do
veterinario; é culpa de que esa instalacién non esté
preparada para un muxido robotizado.

Que importancia ten analizar todos os datos que
obtemos na nosa granxa?

Eu non vou dicir a frecuencia coa que hai que anali-
zalos, pero monitorizalos si que hai que facelo diaria-
mente e levar rexistros, se non semanais, si mensuais.
Aanélise debe ser da man dun asesor externo, pero a
monitorizacion de datos, que xa fai o robot, debe ser
diaria, e nas granxas que non son robotizadas tamén
hai que telo. Levamos moitos anos xerando datos
incluso a boligrafo. Eu non entendo agora tomar unha
decisién se non é baseada en cifras.

0 futuro das ganderias pasara necesariamente
pola automatizacion?

Todos os procesos que se poidan automatizar, non s6
na ganderfa, vanse automatizar en todos os sectores.
Non é o que eu crea, é 0 que estd acontecendo. Auto-
matizouse todo o que se pode automatizar e vai seguir
facéndose.






ACTUALIDADE

Sebastian Martin (asesor)

Para iso, o autor propuxo un con-
trol dindmico, que se inicia no estudo
da xestion territorial da explotacion
e que combina as consideracions
da sua produtividade potencial por
parcela, a andlise dos condicionan-
tes bioambientais (clima e solo), as
caracteristicas do sistema de produ-
cién vexetal e o control continuado
da calidade do produto (forraxes e
ensilado), asi como os resultados
produtivos de cantidade e calidade
do leite producido, todo iso baseado
en datos reais e actuais da explota-
cién e o seu sistema produtivo.

Xanxo achegou os primeiros re-
sultados da campana 2024, centra-
dos en mellorar a forraxe ensilada,
especificamente na producién de
ensilado de millo. Concluiu que, me-
diante un bo control das capacidades
do terreo, unha xestion eficiente dos
cultivos e un enfoque na calidade do
ensilado, é posible acadar unha pro-
ducion lactea altamente eficiente.

O cultivo da alfalfa ocupou o tem-
po das dutas charlas seguintes, en-
marcadas no bloque dedicado a fo-
rraxes, a partir das experiencias de
dias ganderias, Agrociocende SC e
Ugasma SL, ambas situadas no mu-
nicipio corufiés de Boimorto.

José Manuel Sanchez, de Agro-
ciocende SC, compartiu a sta expe-
riencia coa instalaciéon dunha sala de
muxido traseira 2x12 informatizada
en 2023 e destacou a evolucién da
sta granxa desde 1989. Na suda in-
tervencion, detallou aspectos de ali-
mentacion, producion e robotizacion,
e centrouse na stia aposta pola alfalfa
como alimento para o seu gando.
Ainda que as choivas constantes do »

» O CONTROL DAS CAPACIDADES DO TERREO, UNHA XESTION
EFICIENTE DOS CULTIVOS E UN ENFOQUE NA CALIDADE DO
ENSILADO PERMITEN LOGRAR UNHA PRODUCION LEITEIRA

ALTAMENTE EFICIENTE

NOELIA MOURAZOS
Servizo de Calidade do Leite de Seragro SCG

En que punto esta o uso da condutividade nos
sistemas de muxido automatizados e como
impacta na satide do ubre?

Nas ganderas con robots, a condutividade é un
termo co que estan familiarizados, pero a stia
aplicacién practica ainda estd evolucionando. Moitos
gandeiros reciben alertas de satide do ubre con
distintos niveis de prioridade e non sempre saben
cal atender primeiro. Co tempo, agardase que esta
informacion se procese de maneira mais racional
para facilitar a stia xestion diaria. O que nos interesa
é que os gandeiros entendan rapidamente que
datos estan vendo e como deben actuar.

Que limitaciéns ten a anélise de células soma-
ticas fronte & condutividade como indicador de
satide do ubre?

0 principal problema € o desfase temporal. As
células sométicas adoitan medirse nos controis
|eiteiros mensuais, o que implica un periodo de
tempo no que poden ocorrer moitas cousas. Polo
contrario, a condutividade, ao ser un pardmetro
diario rexistrado polo robot, permite un seguimento
constante. Podemos saber o que pasa exactamente
nese mes e cando debemos ter coidado cun animal
ao que lle pode estar a pasar algo. Creo que ese é

0 maior avance que reporta contar cun sistema que
estd continuamente rexistrando muxido tras muxido
esa informacion.

Que outros factores afectan aos niveis de células
somaticas en ausencia de infecciéns intrama-
marias?

Amamite, que significa inflamacién da mama, non
sempre esté ligada a infecciéns. Pode ser unha
resposta a un muxido traumatico ou a un clima

de estrés, como unha alta densidade de animais.
Estas situacidns activan mecanismos inflamatorios
que elevan as células somaticas sen a presenza de

“A APLICACION PRACTICA DA
CONDUTIVIDADE AINDA ESTA
EVOLUCIONANDO"

patéxenos. Isto explica por que, nalgunhas ganderias,
se observa un aumento basal de células soméaticas no
tanque sen sinais claros de mamite clinica.

Que tan fiable é o Test de California en compara-
cién coa medicion de células somaticas?

Ainda que sexa unha ferramenta da mamite clasica
ou do enfoque de satide do ubre moi antigo, seque
sendo Util en certos casos. O Test de California permite
identificar de forma rapida que cuarteirén esté afecta-
do, especialmente cando se detecta unha vaca cun alto
reconto de células sométicas no control leiteiro. Ainda
que non ofreza a precisién da andlise por citometria
de fluxo do Ligal, é practico en situaciéns onde non

se dispon de tecnoloxia mais avanzada. Se o robot
proporciona informacion de condutividade, o Test

de California pode ser menos necesario, pero segue
sendo relevante en moitas ganderias.

Como varia a condutividade ao longo da lactacion
e que factores deben considerarse ao interpretala?
A condutividade cambia segundo as etapas da lacta-
cion. No calostro, por exemplo, adoita ser diferente
debido 4 stia composicién tnica. En fases avanzadas
de lactacion, tende a ser mais alta, especialmente

en vacas de maior idade ou con méis dias en leite.
Ademais, unha caida brusca na producion, causada por
problemas como acidose ou figado graxo, pode elevar
a condutividade. Mesmo dentro do muxido hai varia-
ciéns: ao inicio, a condutividade é lixeiramente maior
debido s diferenzas entre leite cisternal e glandular.

Como deberian os gandeiros usar os datos de
condutividade xunto con outros indicadores de
satide do ubre?

A condutividade permite detectar problemas en fases
moi iniciais, sempre que a vaca previamente estivese
en bo estado. £ fundamental que os gandeiros lles
presten atencion aos animais que aparecen como ca-
s0s novos nos informes do sistema, xa que estas vacas
son clave para unha intervencion tempera. Ademais,
combinar os datos de condutividade con indicadores
de actividade e ruminacion mellora a precision do
diagndstico. Consultar esta informacion diariamente
é crucial para aproveitar ao maximo as ferramentas
dispofiibles.






ACTUALIDADE

» AXESTION DO PERSOAL E O
BRINDE DO LEITE SUPUXERON
O PECHE A UNHAS XORNADAS
QUE REPETIRON O EXITO DAS
EDICIONS ANTERIORES

inverno afectaron ao cultivo, Sdnchez
afirmou que “resistiu” e que os rende-
mentos do primeiro ano foron acepta-
bles, agardando mellores resultados
no futuro.

Pola stia banda, Laura Seoane, de
Ugasma SL, relatou a traxectoria da
stia granxa familiar, fundada en 1969,
e explicou a sta experiencia coas 27
hectareas de alfafa que cultivan desde
hai case 15 anos. Seoane destacou que
obtefien cinco cortes anuais, conser-
vados en tres formatos: bolos, silo trin-
cheira e salchicha. Elixiron este cultivo
buscando unha “alternativa proteica
que se producise na explotaciéon”. Os
resultados levaronos a pensar en am-
pliar as sementeiras, co obxectivo de
alimentar as xatas unicamente con
alfafa. Ademais, sinalou beneficios
adicionais como a mellora do terreo
para futuros cultivos e o seu impacto
positivo na biodiversidade.

XESTION DE PERSONAL

Sebastian Martin, veterinario asesor
e consultor de BOVIverso, foi o dltimo
conferenciante desta edicion, ademais
de ser o encargado de dirixir o tradi-
cional brinde do leite de Seragro.

Coa stia presentacion, titulada “O
éxito do Gandeiro con G de Gefe”,
achegou o seu gran de area para
“axudar a explorar e extraer o seu
potencial, fomentando o seu desen-
volvemento profesional e, polo tanto,
o seu rendemento”.

Na sta intervencion, Martin ana-
lizou o papel do xefe e a situacion
actual no sector, avaliou a relacion
entre traballadores e a figura do li-
der en xeral, para centrarse despois
no sector bovino, no que cre que a
“xestion do capital humano é ainda
mais importante”, para o que reali-
zou un xogo de grafias entre a ‘G’ de
gandeiro e de gefe. Segundo a sda opi-
nién, no liderado e xestiéon por parte
do xefe, o importante non é o resulta-
do, senén o obxectivo final: “Conseguir
que cada membro do equipo queira
facer o que ten que facer incrementan-
do o seu compromiso e, con iso, 0 seu
alto rendemento e rendibilidade”. m

SEBASTIAN MARTIN
Asesor e consultor de BOVIverso

Que factores son clave para mellorar a rendibili-
dade e a eficiencia na ganderia?

Axestion da man de obra ten un papel crucial nesta
mellora. As vacas moxense e comen grazas as per-
soas, ademais dos outros traballos da granxa realiza-
dos tamén por humanos. Por iso, estou convencido
de que mellorar a xestién do persoal é esencial para
acadar unha maior rendibilidade e eficiencia.

Cal é a diferenza entre "aceptacion” e "resigna-
¢ion" no sector gandeiro?

Moitas veces neste sector respirase desacougo, des-
animo e desmotivacién. Fronte a cuestions que non
podemos cambiar de forma individual, o importante
é aceptar onde estamos. Se queremos seguir na
ganderfa, debemos facelo con paixon e concentrar-
nos no que podemos cambiar para mellorar. Esa é a
clave para que o sector progrese sen gastar enerxia
no que Non merece a pena.

Que diferenzas se observan na xestion do capital
humano na ganderia fronte a outros sectores?
Todas as persoas tefien as mesmas necesidades

de desenvolvemento e crecemento, tanto persoal
coma profesional. Non importa se estas manexando
gando ou xestionando unha multinacional, todos
buscamos avanzar e sentirnos realizados.

“MELLORAR A XESTION DO
PERSOAL E ESENCIAL PARA
ALCANZAR UNHA MAIOR
RENDIBILIDADE E EFICIENCIA”

Por que o liderado facilitador é raro neste sector?
0 liderado ¢, na mifia opinion, o motor que lles per-
mite &s persoas acadar o seu méximo potencial, e isto
inclde ao grupo no seu conxunto. Un liderado facili-
tador implica axudar aos demais e crear un ambiente
onde todos poidan medrar. Se é pouco frecuente, creo
que é polo noso propio ego. Se somos capaces de
deixalo a un lado e pensar en como facilitar as cousas
a0s demais, 0 impacto serd enorme.

En que consiste o concepto do Gefe (xestor de
felicidade)?

0 Gefe con G, que en espaiol soa igual que jefe con
J, simboliza unha actitude diferente cara ao liderado.
Adiferenza principal radica en pofier as persoas no
centro, non os resultados nin o ego persoal. Un Gefe
céntrase en fomentar boas relacions humanas, tanto
no ambito laboral como no persoal, para que as per-
soas poidan desenvolverse plenamente. Non precisa-
mos ter persoas a cargo para ser Gefes. Todos temos un
certo liderado, xa sexa no traballo ou na familia, e ese
liderado lateral pode marcar unha gran diferenza.

Que impacto ten o liderado enfocado na felicidade
e no desenvolvemento do equipo no rendemento
da ganderia?

Tiven a sorte de recibir liderado facilitador de xefes que
me axudaron a crecer e a desenvolver o meu potencial.
Inspirdronme a aprender como aplicar este tipo de
liderado cos equipos que xestionei ao longo da mifia
vida profesional. Cando logras transmitir ese enfoque,
0s equipos non s6 renden mellor, senén que tamén

se senten mais comprometidos e motivados. Aqueles
lideres que adoptan este enfoque veran unha diferen-
za significativa no rendemento dos seus equipos e na
eficiencia das stas explotacions.

No ultimo dia das xornadas, os asistentes realizaron o tradicional brinde do leite para reivindicar a importancia

deste produto




PROTIVITY

¢Te imaginas

que fuera realidad

la reduccion del uso de
antibioticos para el control
de Mycoplasma bovis?

